
Efni: Umsögn um tillögu til þingsályktunar um rannsóknir á kúfskel 

Samtökin hafa fengið til umsagnar tillögu til þingsályktunar um rannsóknir á útbreiðslu, stofnstærð og veiðiþoli kúfskeljar (131. mál, þskj. 131).  

Meginefni tillögunnar er “...að fela sjávarútvegsráðherra að standa hið fyrsta fyrir rannsóknum á útbreiðslu, stofnstærð og veiðiþoli kúfskeljar umhverfis Ísland.”  Markmið tillögunnar er því að breyta forgangsröðun rannsóknarverkefna Hafrannsóknastofnunarinnar.  Í ljósi þessa er nauðsynlegt að skoða hvort skynsamlegt sé að veita rannsóknum á kúfskel sérstakan forgang umfram þau mörgu brýnu rannsóknarverkefni sem Hafrannsóknastofnunin sinnir eða bíða úrlausnar.  Mikilvægt er að ákvarðanir um forgangsröðun verkefna á sviði hagnýtra rannsókna taki mið af líklegum efnahagslegum ávinningi sem af rannsóknum leiðir.  

Samtökin benda á, að um þessar mundir er unnið á Hafrannsóknastofnuninni að gerð rannsókna- og starfsáætlunar fyrir árin 2002-2006.  Eðlilegast væri að leggja mat á tillögur um rannsóknir á kúfskel í tengslum við þá áætlanagerð.

Virðingarfyllst,

Friðrik J. Arngrímsson
